
verður uttan iva politiska 
telvingin, sum ger av, um 
talan verður um eitt ella 
tvey ráð. Fyribils gita vit, at 
tað verður lagt saman í eitt 
ráð fyri at kunna geva pláss 
fyri bæði innlendisráð og 
uttanríkisráð.

Annað boð kundi verið 
Annita á Fríðriksmørk ella 
Páll á Reynatúgvu, sum fyrr 
hevur umsitið heilsumál.

Uttanríkisráðið
Verður uttanríksiráðið end­
urreist, verður tað uttan iva 
málsøki hjá Tjóðveldi. Og 
mest upplagdur til starvið 
er Høgni Hoydal – um hann 

sjálvur ætlar sær í lands­
stýrið. 

Skuldi politska telviningin 
komið til, at Uttanríkisráðið 
ikki verður endurreist er 
ivasamt, um Høgni Hoydal 
verður landsstýrismaður. 
Hann kann tá halda seg til 
partvís løgtingið og partvís 
fólkatingið. 

Um so var, so hevði Tjóð­
veldi óiva fingið Innlendis­
málaráðið, sum Páll á Reyna­
túgvu kundið umsitið.

Innlendismálaráðið
Verður Innlendismálaráðið 
endurreist, so kundi tað 
fallið Sjálvstýrisflokkinum 

í lut at umsitið tað. Undir 
I n n l e n d i s m á l a r á ð n u m 
høvdu sum vera man inn­
lendismál sum samferðsla, 
kommunumál og lógarmál 
verið. Jógvan Skorheim er 
upplagda landsstýrisboðið 
hjá Nýggja Sjálvstýrinum. 
Sum nýggjur formaður, so 
má hann taka við avbjóð­
ingini at gerast landsstýris­
maður, hóast tað kostar 
honum borgarstjórasesin í 
Klaksvík. 

Aðrir sessir telja eisini
Umframt landsstýrissessir, 
so eru aðrir heitir sessir at 
býta. Ein er formanssessurin 

í løgtinginum. Alt eftir, 
hvussu telvingin um lands­
stýrissessir og málsøki fellir, 
so verður formanssessurin 
í løgtinginum við í hesum 
býti.

Løgtingsformaðurin
Sum størsti flokkur kann 
løgtingsformanssessurin 
fella Javnaðarflokkinum í 
lut. Mest royndi politikarin 
hjá Javnaðarflokkinum, og 
ein sum valla verður upp 
á tal til landsstýrissess, er 
Henrik Old. Hann hevur 
sitið á tingið síðani 1984 – 
burtursæð frá 2008-2011 – og 
hann kennir alt sum hevur 
við tingarbeiðið at gera.

Hann er tí besta – um ikki 
einasta – boðið hjá Javn­
aðarflokkinum til løgtings­
formann. 

Ein møguleiki er, at 
Nýggja Sjálvstýri ikki fær 
landsstýrissess, men eitt nú 
fær formanssessin í løgting­
inum. Mestu royndirnar av 
teimum báðum hevur Kári 
P. Højgaard, sum tí hevði 
verið floksins boð upp á ein 
løgtingsformann.

Skuldi tað fallið Fram­
sókn í lut, so kundi tað verið 
Poul Michelsen. Trupulleik­
in hjá teimum smáu flokk­
unum er tó, at teir mugu 
offrað ein tingsess, um teir 

fáa løgtignsformannin, tí 
hann fær ikki verið so nógv 
við í orðaskiftinum í løgting­
inum. Tí er mest hugsandi, 
at annaðhvørt Javnaðar­
flokkurin ella Tjóðveldi fær 
tingformannin. Og verður 
tað Tjóðveldi, so er Páll á 
Reynatúgvu helst mest upp­
lagdur. Hann hevur verið 
limur í formansskapinum 
seinasta valskeiðið og hevði 
helst fegin tikið tignina á 
seg. Vit skulu eisini minnast 
til, at løgtingsformaðurin er 
vælløntur, hann fær somu 
løn og pensjón, sum løg­
maður hevur fingið higartil.

Kári P. Højgaard hevði 
helst verið fegin, um hann 
aftur hesaferð fekk ann­
an sessin í Norðurlanda­
ráðnum. Hann telur kort­
ini ikki líka nógv sum ein 
landsstýrissessur ella sum 
formansessurin í løgtingin­
um – men Kári P. Højgaard 
trívist væl í norðurlendska 
samstarvinum, tí fer hann 
uttan iva at royna eftir 
øðrum sessinum í Norður­
landaráðnum.

Niðurstøðan er, at Aksel 
V. Joahnnsen skipar eitt 
landsstýrið við átta aðal­
ráðum við løgmanni og sjey 
landsstýrisfólkum, fýra 
monnum og fýra kvinnum. 

Eitt boð upp á nýggja lands­
stýrið er tí:

Løgmaður:
Aksel V. Johannesen, Javn­
aðarflokkurin

Fiskivinnumál:
Eyðgunn Samuelsen, 
Javnaðarflokkurin

Mentamál:
Rigmor Dam, 
Javnaðarflokkurin

Uttanríkismál:
Høgni Hoydal, Tjóðveldi

Fíggjarmál:
Kristina Háfoss, Tjóðveldi

Heilsu- og 
almannamál:
Sirið Stenberg, Tjóveldi

Vinnumál:
Poul Michelsen, Framsókn

Innlendismál:
Jógvan Skorheim,
Nýtt Sjálvstýri

(møguliga verða almanna- 
og heilsumál ikki løgd sam­
an. Um so verður, so fær 
Sjálvstýrið helst heilsumál­
ini, og Innlendismálaráðið 
verður ikki endurreist.)

